CYNGOR  CYMUNED  TRAWSFYNYDD  COMMUNITY  COUNCIL



ADRODDIAD    2024-25
 
Cyfarfodydd y Cyngor
 
Mae y Cyngor yn cyfarfod ar y nos Fercher cyntaf o bob mis am 7 o’r gloch yn y Neuadd Gyhoeddus gan eithro mis Awst gan nad oes cyfarfod yn cael ei gynnal.  Mae y cyfarfod blynyddol yn cael ei gynnal yn mis Mai a bydd Cadeirydd, Is-gadeirydd a chynrychiolwyr yr Is-bwyllgorau yn cael eu hethol.  
 
Cynghorwyr
 
Dyma’r 12 Cynghorwyr sydd yn cynrychioli y gymuned -
 
Annest Smith - Cadeirydd
Hefin W Jones - Is-gadeirydd
Llywarch Davies
Richard Davies
Sarah Hughes
A Huw Jones
Iwan Jones
Keith T O’Brien
Aron Roberts
Enid Roberts
Aranli Thomas
Idwal Williams
 
Clerc - Lona W Williams
Swyddog Ariannol - Karen Hughes
 
Cynghorydd Sir - Elfed Roberts
 
Is-bwyllgorau
 
Is-bwyllgorau a cynrychiolaeth ar bwyllgorau eraill
 
Brys a Chynllunio
Hefin W Jones, Llywarch Davies, Huw Jones, Richard Davies, Keith O’Brien, Annest Smith, Aron Roberts.
 
Mynwentydd Pencefn a Salem
Hefin W Jones, Huw Jones, Idwal Williams, Annest Smith.
 
Llwybrau
Hefin W Jones, Enid Roberts, Keith O’Brien, Richard Davies, Idwal Williams.

Gwelliannau                                                                                
Hefin Jones, Keith O’Brien, Enid Roberts.

Ysgol Bro Hedd Wyn
Idwal Williams.
 
Un Llais Cymru
Hefin Jones.
 
Cyfeillion Ysbyty Coffa Ffestiniog
Enid Roberts
 

Clwb Prysor
Idwal Williams
 
Ysbyty Alltwen
Gan bod y Cynghorydd Dewi Williams wedi sefyll i lawr nid oes cynrychiolydd ar hyn o bryd ond bydd un yn cael ei benodi yn y cyfarfod blynyddol ym mis Mai.
 
Rhanddeiliad Safle Datgomisiynu Trawsfynydd
Keith O’Brien
 
Neuadd Gyhoeddus Trawsfynydd
Hefin Jones, Aron Roberts.
 
Grwp Ymgynghorol Defnyddwyr Llyn Trawsfynydd
Hefin Jones (Idwal Williams yn ddirprwy)
 
Cyfeillion yr Ysgwrn
Hefin Jones
 
Elusen Gerald Williams
Hefin Jones, Llywarch Davies, Huw Jones.
 
 
Cofrestr Meddiannau y Cyngor
 
Mae y Cyngor yn gyfrifol am yr asedau canlynol

Bryn y Gofeb
Cofgolofn (Bryn y Gofeb)
5 Main (Bryn y Gofeb)
Bwa mynediad Bryn y Gofeb
4 Lloches Bws
9 Mainc (ochr ffordd)
Cofeb Hedd Wyn
Tir o amgylch Cofeb Hedd Wyn
Offer cae chwarae ardal Stesion
Gardd Salem
Maes Parcio Bryn Glas
Hysbysfwrdd (Bryn Glas)
Mynwent Pencefn
2 x Hysbysfwrdd Mynwent Pencefn
Mynwent Salem 
1 x Hysbysfwrdd Mynwent Salem
Sgwar y Pentref (tir ger y Ganolfan Iechyd)
3 Mainc (Sgwar y Pentref)       
2 Hysbysfwrdd (Sgwar y Pentref)        
Bin Sbwriel (Sgwar y Pentref)                                                                         
Camerau Cylch Cyfyng (CCTV)
Parc Bryn y Gofeb (safle Cambrian Stores)
Offer ar gyfer angladdau
4 x Diffibrilwyr yn cynnwys cabinet storio pwrpasol

Y Cyngor hefyd ydi Ymddiriedolwyr y Neuadd Gyhoeddus.






Cyllid

Bu i’r Cyngor hawlio £20,000 o braesept ar gyfer y flwyddyn.

Hyd at 31 Mawrth 2025 derbyniwyd £268,250.17 a gwnaed taliadau o £29,153.89.  

Mae 2 archwiliad y flwyddyn ar y cyfrifon sef un mewnol ag un allanol.  Mae Cyngor Gwynedd wedi cytuno i wneud Archwiliad Mewnol ar gyfrifon 2024-25.

Nid oedd unrhyw un o’r Cynghorwyr yn hawlio y lwfans sydd ar gael iddynt nac unrhyw daliad arall.


Hyfforddiant

Mae hyfforddiant ar gael trwy Un Llais Cymru.  Yn anffodus mae hyn trwy gyfrwng yr iaith Saesneg rhan amlaf ac hefyd yn cael ei gynnal yn unai Wrecsam neu Yr Wyddgrug sydd yn ei gwneud pethau yn anodd iawn i’r Cynghorwyr sydd yn gweithio llawn amser.  Felly nid oedd neb wedi mynychu sesiwn hyfforddiant yn ystod y flwyddyn.


Adroddiadau

Mae y Cyngor yn trafod nifer o faterion yn ystod eu cyfarfodydd ynghyd a gweithredu digwyddiadau o ddydd i ddydd fel trefnu torri gwair y mynwentydd a’r llwybrau, cysylltu gyda’r awdurdodau eraill fel Cyngor Gwynedd, Awdurdod Parc Cenedlaethol Eryri, Cyfoeth Naturiol Cymru, yr Heddlu ayb, ynghyd a thrafod ceisiadau cynllunio ac hefyd cydweithio gydag ymgymerwyr i drefnu angladdau, ond mae y materion canlynol angen eu nodi o fewn yr adroddiad.


Bont droed dros Llyn Trawsfynydd 

Yn dilyn adroddiad 2023/24, yn anffodus mae’r bont droed dros y Llyn yn dal ar gau.  Mae’r Cyngor yn parhau i drafod gyda NRS ynglyn a dyfodol y bont ac yn parhau i roi pwysau arnynt i’w thrwsio neu ei hadnewyddu.  Mae NRS wedi cadarnhau eu bod am gynnal ?? cymunedol i Fodd bynnag, mae hyn yn mynd i gymryd cryn dipyn o amser.  

Llys Ednowain

Bu i werthiant Llys Ednowain ei gwblhau ar y 26 Gorffennaf 2024.  Wedi talu costau y Gwerthwyr Tai, Cyfreithwyr ayb. trosglwyddwyd y swm terfynol o £167,548.20 i gyfrif y Cyngor.  Mae’r arian yma wedi ei drosglwyddo i gyfrif ar-wahan (Money Manager) a bydd yn cael ei ddefnyddio i ddatblygu a chefnogi prosiectau sydd o fudd i’r gymuned.  Erbyn hyn mae’r adeilad ar ei newydd wedd yn cynnwys Siop gyda Swyddfa Bost, Fferyllfa a Hostel.

Mynwent Pencefn

Mae’r ‘arolwg ystlymod’ wedi ei gwblhau.  Mae’r Cyngor Cymuned wedi penodi Pensaer i gyflwyno cais cynllunio llawn i’r Parc Cenedlaethol a gobeithi’r y bydd y Cyngor mewn sefyllfa i symud ymlaen gyda pryniant y tir yn ystod 2025/26.

Materion Eraill

Yn dilyn cyfarfodydd aml-asiantaeth oedd wedi eu trefnu gan Heddlu Gogledd Cymru, mae’r cwynion parthed gweithgareddau perchennog eiddo yn y pentref yn parhau.  Parhau hefyd mae’r siom nad yw yr Awdurdodau i’w gweld yn gwneud llawer i geisio datrys y mater.  Mae’r mater wedi bod ar gofnodion y Cyngor ers dros 12 mlynedd bellach a cwynion yn cael eu hadrodd yn fisol.




Materion i’w gweithredu 2025-26

Bont droed dros Llyn Trawsfynydd

Parhau i gynnal trafodaethau gyda NRS yn y gobaith y bydd y bont yn cael ei hadnewyddu a’i hail-agor.

Mynwent Pencefn 

Cwblhau pryniant y llain tir er mwyn sicrhau bod lle ar gyfer claddedigaethau i drigolion Trawsfynydd i’r dyfodol.

Llain tir ger Cofeb Hedd Wyn

Cydweithio gydag Awdurdod Parc Cenedlaethol Eryri i geisio sicrhau cyllid i ddatblygu prosiect i osod llif-oleuadau ac adeiladu stepiau i hwyluso mynediad at y Gofeb.

Neuadd Gyhoeddus 

[bookmark: _GoBack]Fel yr Ymddiriedolwyr, parhau i gefnogi Pwyllgor y Neuadd sydd wedi llwyddo i gael grant  i wneud rhywfaint o’r gwaith ac i gyflogi Swyddog Gweithgareddau.  Hefyd, fel Ymddiriedolwyr symud ymlaen i sicrhau bod yr eiddo ar y Gofrestrfa Tir.

Torri gwair y Llwybrau Cyhoeddus, Mynwentydd Pencefn a Salem, Cae Chwarae Ty Llwyd, Gardd Salem a’r Tir o amgylch Cofeb Hedd Wyn

Yn dilyn penderfyniad Mr R B Williams i roi’r gorau i’r gwaith ar ol nifer fawr o flynyddoedd mae angen penodi contractor arall.  Mae’r Swyddog Ariannol wedi anfon gwahoddiad i 3 cwmni gyflwyno pris ond nid oes ymateb wedi ei dderbyn.  Bydd yn rhaid i’r Cyngor drafod opsiynau a cytuno ar y ffordd ymlaen.

Safle We

Mae’r Cyngor Cymuned wedi penodi Gwe Cambrian i ddylunio safle we newydd.  Dylai y safle fod yn weithredol yn 2025/26.

Cae Chwarae Ty Llwyd

Mae cae chwarae Ty Llwyd ar les hir dymor i’r Cyngor ac erbyn hyn mae peth o’r offer yn dod i ddiwedd eu hoes.  Mae’r Cyngor wedi gofyn i gwmni G L Jones wneud arolwg o’r safle a’r offer.  Mae’r Cyngor yn aros am eu hadroddiad er mwyn cytuno ar y camau nesaf.


Parhau i weithredu yn ardal Trawsfynydd a Bronaber er lles y trigolion a’r gymuned.



